
Savognin: Investà en 
letgs chauds ed en naiv
Malgrà che las Pendicularas Savognin SA
han pudì augmentar las frequenzas pleda
Leo Jeker dad in onn cuntentaivel. 2

Main svelt 
tras Laax
Sco emprima vischnanca en Surselva ha
Laax decidì d’introducir tempo 30 per di-
vers tschancuns da la rait da vias. 4

LA VOUSCH DA SURMEIR

Friberg per Carigiet
Las Pendicularas Breil-Vuorz-Andiast SA han in niev president

DA HANS HUONDER / ANR

■ Il niev president dallas Pen-
dicularas Breil-Vuorz-Andiast
SA senumna Marcel Friberg.
El ei vegnius tscharnius la
sonda dils acziunaris a Breil
sco successur da Faustin Cari-
giet. El center dalla radunonza
generala dils acziunaris dallas
Pendicularas Breil-Vuorz-An-
diast SA ei l’elecziun d’in niev

parsura stada, suenter che Fau-
stin Carigiet ha demissiunau.
Otg onns ha el tgamunau l’in-
terpresa ed el decuors da quels
ha el buca mo realisau in niev
plan da fatschenta, mobein era
ina sanaziun finanziala. Gron-
das investiziuns ein vegnidas
planisadas e per part gia realisa-
das en quei interval. La radu-
nonza ha saviu prender enconu-
schientscha d’in bien onn da fa-

tschenta. Las cundiziuns dalla
aura dil fevrer e dil mars han im-
pediu in niev onn da record. En
vesta alla stagiun d’unviern
2006/07 vegn la nova sutgera da
Vuorz sin l’Alp Dado aviarta.
Sin rucca ein era las damondas
da concessiun e da baghegiar per
il niev indrez da transport
dall’Alp Dado entochen sil Fil.

Faustin Carigiet (sen.) ha surdau il presidi a Marcel Friberg. FOTO H. HUONDER

La müdada a Nairs
■ (anr/fa) I’l center cultural a
Nairs ha gnü lö in sonda passa-
da üna dieta dedichada exclusi-
vamaing a l’ouvra La müdada da
Cla Biert. Cristof Rösch, il curatur
dal center cultural, ha bivgnantà als
passanta ottanta preschaints. Ch’el
haja plaschair da pudair realisar
qua quist’occurrenza rumantscha e
ch’els lessan far quai in avegnir re-
gularmaing, ha dit Rösch e trat

adimmaint cha’l center a Nairs
possa festagiar quist on seis vainch-
avel giubileum. Ils organisatuors
Clà Riatsch ed Annetta Ganzoni
vaivan invidà a plüs referents da
preschantar lur vista sül roman: A
Gian Beeli, Sidonia Klainguti, Jon
Mathieu, Cordula Seger, Hansjörg
Siegenthaler e David Truttmann.

Cla Riatsch e Sidonia Klainguti sun pronts per rivir la dieta. FOTO F. ANDRY

Ils giuvens liberals dattan gas
La pld giuvna dil Grischun ha lantschau la campagna electorala 2007

DAD AUGUSTIN BEELI

■ La partida dils giuvens libe-
rals dil Grischun selegri sin ina
campagna faira cun autras par-
tidas giuvnas dil Grischun:
Aschia annunzian tschun giu-
vens politichers lur interess per
las elecziuns dil cussegl naziu-
nal 2007.  Ils proxims meins ve-
gnien ils candidats ad elavurar ina
strategia detagliada dalla campa-
gna electorala, ha la pld giuvna dil
Grischun declarau sonda a Flem.
Daferton ein ils tschun candidats
sepresentai ella publicitad lan-
tschond lur interess da daventar
cusseglier naziunal. Parlamenta-
ris giuvens lavurien buca mender
el parlament a Berna che pli vegls,
ha il president dalla pld giuvna,
Simon Berther, declarau en pre-
schientscha dils exponents dalla
partida «gronda».

Ils tschun candidats dalla pld giuvna dil Grischun ein denter 19 e 24 onns: Sesend da seniester Manuel Tönz,
Florian Schwab, Urs Treuthardt. En pei Martin Blumenthal e Martin Lüönd. FOTO A. BEELI

■ (sib) Per motivs da rentabili-
tad mettan las Pendicularas
Péz Mundaun la stad buc en
funcziun la secziun Vella–
Triel. Tgi che vul contonscher
Triel sto far quei u a pei ni cun
auto. Quella situaziun cuntenta
buca Lumnezia Turissem. Per
promover la Lumnezia sco valla-
da da viagiar vul l’uniun turisti-
ca che la sutgera nova stetti era la

stad a disposiziun als turists. Las
pendicularas – che han era sin
territori da Sursaissa e Surcuolm
mo ina sutgera en funcziun la
stad – ein promtas d’arver la
secziun Vella–Triel. Cundiziun
ei denton che la Val Lumnezia
s’engaschi finanzialmein per cu-
vierer ils cuosts.

Va la sutgera Vella–Triel 
la proxima stad?

Lexicon istoric
tracta il Grischun

■ (lq) Il tschintgavel tom dal le-
xicon istoric da la Svizra tracta era
l’istorgia dals chantuns Genevra,
Glaruna e Grischun. Quest tom
cumpeglia 854 paginas e 2410 ar-
titgels. Ils toms vegnan edids en
tudestg, talian e franzos. Per ru-
mantsch duaja vegnir edì sil pli
tard l’onn 2009 in tom singul che
tracta il territori cultural ru-
mantsch. La publicaziun electro-
nica porscha dapreschent gratui-
tamain sut www.hls.ch bel e bain
54 000 artitgels.

Co sfradentar ils
trens da la Neat?

■ (lq) Cura ch’ils trens filan 2016
cun 250 km/h tras il tunnel da ba-
sa dal Gottard fan  ins quint che
la temperatura creschia ferma-
main vers la fin dal tunnel. Per
evitar problems tar l’electronica
dals trens vul ins installar indrizs
da sfradentar quels. Calculaziuns
hajan mussà che la temperatura
dal tunnel possian muntar enfin a
40 grads suenter 20 minutas via-
di. Tar temperaturas da sut nulla
grads possia l’enorma differenza
da temperatura chaschunar pro-
blems. Ils experts proponan d’in-
tegrar en la ventilaziun dal tunnel
era indrizs per sfradentar ils trens.
Prevì tals han ins a Sedrun, ad
Amsteg ed a Faido. Uschia possia
la temperatura vegnir sbassada
per 5 enfin 10 grads.9 771424 749004

Trais buobs han
violà conscolara 

da 12 onns

(lq) A Favugn han trais buobs
violà ina mattatscha da 12
onns da lur classa. Il malfatg è
succedì gia il favrer 2005. Il
trais mattatschs hajan stuì far
in servetsch social, en terapia
n’haja ins betg tramess els. Sco
quai che Lucrezia Furrer, presi-
denta dal cussegl da scola e vi-
cepresidenta da Favugn, è s’ex-
primida envers il «Blick» da la
dumengia hajan las examina-
ziuns psicologicas mussà ch’ina
terapia na saja inditgada. Per-
quai n’haja il cussegl da scola
era betg prendì mesiras envers
ils mattatschs.

Il servetsch social ordinà da
la procura per giuvenils han ils
mattatschs gia absolvì en il spi-
tal a Cuira. Els van dentant anc
adina en la medema classa. La
mattatscha è vegnida plazzada,
sin giavisch da la mamma, en la
classa parallela. Ella era vegnida
tgirada da la cussegliaziun per
l’agid a victimas Cuira.

Il delinquent principal era
13 onns, ses dus cumpogns 12
onns. La violaziun da lur con-
scolara è succedida en ina cha-
sa a Favugn. La mattatscha ha
taschì in mez onn. Pir la stad
2005 ha ella confidà il succedì
a sia mamma. La mamma
n’haja betg vulì ch’il cass vegnia
en la publicitad ed ils uffizis sa-
jan stads liads al secret d’uffizi,
ha Lucrezia Furrer ditg.

■ FAVUGN

